ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ  26-Ի N 522-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը.
Հայաստանի Հանրապետության քննչական կոմիտեի մասին ՀՀ օրենքի  11-րդ հոդվածի 6-րդ մասի համաձայն՝ ՀՀ քննչական կոմիտեի (այսուհետ՝ Կոմիտե) կառուցվածքը, անվանացանկը և հաստիքացուցակը հաստատում է Հայաստանի Հանրապետության կառավարությունը: Նշված դրույթի հիման վրա ընդունվել է ՀՀ կառավարության 2018 թվականի ապրիլի 26-ի N 522-Ա որոշումը, որով հաստատվել է Կոմիտեի  կառուցվածքը, անվանացանկը և հաստիքացուցակը: 
Հայաստանի Հանրապետության կառավարության 2018 թվականի ապրիլի 26-ի N 522-Ա որոշման մեջ փոփոխություններ կատարելու մասին ՀՀ կառավարության որոշման նախագծի ընդունումը պայմանավորված է Կոմիտեի գործունեության արդյունավետ կազմակերպմամբ, մասնավորապես՝ այն ուղղված է քննիչների ծանրաբեռնվածության նվազեցմանը, ծանրաբեռնվածության հավասարաչափ բաշխմանը, նախաքննության ողջամիտ ժամկետների պահպանմանը: Ներկայացված իրավական ակտի նախագծով նախատեսվում է Կոմիտեի մարմինների և ստորաբաժանումների հաստիքացուցակը համալրել 55 հաստիքով հետևյալ հիմնավորմամբ. 
Հայաստանի Հանրապետությունում մինչդատական վարույթ իրականացնելու իրավասությամբ օժտված մարմինների վարույթում քննված քրեական գործերի շուրջ 90-95 %-ը մշտապես քննվել է Կոմիտեում: Քննիչների ծանրաբեռնվածությունը որոշվում է վարույթում քննվող գործերի քանակով, միաժամանակ հաշվի առնելով յուրաքանչյուր քրեական գործով կատարվող քննչական և դատավարական գործողությունների քանակն ու ծավալը: 2017-2019 թվականներին Կոմիտեի վարույթում քննված քրեական գործերով ծանրաբեռնվածության պատկերը հետևյալն է.
	Հաշվետու ժամանակա-հատվածը
	Գործերի քանակը
	Փաստացի աշխատած քննիչների թվաքանակը
	Ծանրաբեռնը-վածությունն ըստ փաստացի աշխատած քննիչների թվաքանակի

	2017թ.
	20.057
	449
	44,7

	2018թ.
	25.675
	469
	54,7

	2017թ.

1-ին կիս.
	10.526
	453
	23,2

	2018թ.

1-ին կիս.
	12.622
	444
	28,4

	2019թ.

1-ին կիս.
	18.973
	468
	40,5


2017 թվականի համեմատությամբ  2018 թվականին քրեական գործերը աճել են 5.618-ով: Քրեական գործերի աննախադեպ աճը շարունակվել է նաև  2019 թվականի 1-ին կիսամյակի ընթացքում: 2019 թվականի 1-ին կիսամյակում նույն ժամանակահատվածի համեմատությամբ քրեական գործերի քանակը աճել է 6.351-ով:
Ներկայումս քրեական գործերի քանակի աննախադեպ շարունակական աճի պայմաններում քննիչների գերծանրաբեռնվածությունը հանգեցրել է ՀՀ Սահմանադրությամբ Կոմիտեի առջև դրված հիմնական խնդրի՝ օրենքով սահմանված դեպքերում և կարգով մինչդատական քրեական վարույթի կազմակերպման և իրականացման արդյունավետության նվազեցմանը:

Մասնավորապես՝ քրեական գործերի քանակական աճին զուգահեռ աճել են քրեական գործերով նախաքննության ժամկետները երկարացնելու դեպքերը, ինչի արդյունքում խախտվում է քրեական վարույթի մասնակցիների՝ գործերը ողջամիտ ժամկետում քննելու Մարդու իրավունքների և հիմնարար ազատությունների պաշտպանության մասին Եվրոպական կոնվենցիայով երաշխավորված իրավունքը: Նախաքննության ողջամիտ ժամկետների ձգձգման մասին է վկայում նաև այն փաստը, որ Կոմիտեի կենտրոնական մարմնում ստացվող դիմում-բողոքների զգալի մասը վերաբերում է հենց նախաքննության ժամկետների ձգձգումներին: Բացի այդ, 2019 թվականի 1-ին կիսամյակում աճել են նաև դատախազական ներգործության միջոցների կիրառման դեպքերը:
Առաջացած աննախադեպ ծանրաբեռնվածությունը նվազեցնելու նպատակով, որպես ժամանակավոր լուծում հանձնարարվել է նախաքննություն իրականացնել նաև Կոմիտեի վերահսկողական, կազմակերպական, միջազգային հարցումների ապահովման գործառույթներ իրականացնող ստորաբաժանումերի ծառայողներին, ինչի արդյունքում տուժել է վերը թվարկված ստորաբաժանումների հիմնական գործառույթներով պայմանավորված աշխատանքը: 

Կատարված ուսումնասիրությունների արդյունքում պարզվել է, որ քրեական գործերի ներկայիս աննախադեպ և ակնկալվող աճի պայմաններում մինչդատական վարույթ իրականացնող քննիչների առնվազն 55 հաստիքի ավելացման և ըստ ստորաբաժանումների արդյունավետ բաշխման պարագայում, կարելի է կանխատեսել քննիչների ծանրաբեռնվածության զգալի նվազում:
Վերոգրյալ հիմնավորմամբ պայմանավորված՝ ներկայացված իրավական ակտի նախագծով Կոմիտեի հաստիքացուցակում նախատեսվում են հետևյալ փոփոխությունները.
1) Կոմիտեի հատկապես կարևոր գործերի քննության գլխավոր վարչություն (այսուհետ՝ ՀԿԳՔԳՎ). 

Ներկայացված փոփոխություններով նախատեսվում է Կոմիտեի կենտրոնական մարմնի ՀԿԳՔԳՎ-ում ավելացնել  հատկապես կարևոր գործերով (այսուհետ՝ ՀԿԳ) քննիչի  7 հաստիք: Մեկական ՀԿԳ քննիչի հաստիք կավելանա Կոմիտեի ՀԿԳՔԳՎ 3 ստորաբաժանումներում (մարդու դեմ ուղղված հանցագործությունների քննության վարչություն, մարդկանց թրաֆիքինգի, անչափահասների սեռական անձեռնմխելիության դեմ ուղղված և թմրամիջոցների ապօրինի շրջանառության հանցագործությունների քննության վարչություն և ընդհանուր բնույթի և ընտրական հանցագործությունների քննության վարչություն), իսկ ՀԿԳ քննիչի 3 հաստիք՝  կոռուպցիոն, սեփականության դեմ ուղղված հանցագործությունների քննության վարչությունում: 
2) Կոմիտեի հատուկ հանձնարարությունների, կազմակերպական-վերլուծական և քրեագիտական գլխավոր վարչություն.
  Նախատեսվում է Կոմիտեի հատուկ հանձնարարությունների, կազմակերպական-վերլուծական և քրեագիտական գլխավոր վարչության քրեագիտական գլխավոր վարչությունը համալրել 9 հաստիքով, որից 2-ը պետի տեղակալի (ՀԿԳ ավագ քննիչ) և 7-ը ՀԿԳ քննիչի հաստիքներ:
3) Կոմիտեի զինվորական քննչական գլխավոր վարչություն.

Նախատեսվում է Կոմիտեի զինվորական քննչական գլխավոր վարչությունում ավելացնել 5 հաստիք, որից վերահսկողության վարչությունում մեկ վարչության պետի տեղակալի (հատկապես կարևոր գործերով ավագ քննիչ) և 2 ՀԿԳ ավագ քննիչի, իսկ 4-րդ և 10-րդ կայազորային քննչական բաժիններում մեկական ՀԿԳ քննիչի հաստիքներ:
4) Կոմիտեի Երևան քաղաքի քննչական վարչություն.
Նախատեսվում է Կոմիտեի Երևան քաղաքի քննչական վարչությունում ավելացնել 23 հաստիք, որից՝ 5 ՀԿԳ քննիչի հաստիք ծանր հանցագործությունների քննության բաժնում, 2 ՀԿԳ քննիչի հաստիք ճանապարհատրանսպորտային հանցագործությունների քննության բաժնում, 1 քննիչի հաստիք Երևան քաղաքի Աջափնյակ և Դավթաշեն վարչական շրջանների քննչական բաժնում, 2 քննիչի հաստիք Երևան քաղաքի Ավան և Նոր Նորք վարչական շրջանների քննչական բաժնում, 3 քննիչի հաստիք Երևան քաղաքի Էրեբունի և Նուբարաշեն վարչական շրջանների քննչական բաժնում և 10 քննիչի հաստիք Երևան քաղաքի Կենտրոն և Նորք-Մարաշ վարչական շրջանների քննչական բաժնում:
5) Կոմիտեի մարզային քննչական վարչություններ.

Կոմիտեի մարզային քննչական վարչություններում նախատեսվում է 11 քննիչի հաստիքի ավելացում, որից 4 հաստիք Արմավիրի մարզային քննչական վարչությունում, 2 հաստիք Լոռու մարզային քննչական վարչությունում, մեկական հաստիքներ Գեղարքունիքի,  Կոտայքի,  Սյունիքի,  Վայոց ձորի և Տավուշի մարզային քննչական վարչություններում:
2. Առաջարկվող կարգավորման բնույթը

Ներկայացված իրավական ակտի նախագծով նախատեսվում է կատարել փոփոխություններ ՀՀ կառավարության 2018 թվականի ապրիլի 26-ի N 522-Ա որոշման մեջ: 
3. Նախագծի մշակման գործընթացում ներգրավված ինստիտուտները և անձինք 

Կոմիտե

4. Ակնկալվող արդյունքը

Կոմիտեի գործունեության արդյունավետության բարձրացում, մասնավորապես՝ քննիչների ծանրաբեռնվածության նվազեցում, նախաքննության ողջամիտ ժամկետների պահպանում: 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

       
 ՔՆՆՉԱԿԱՆ ԿՈՄԻՏԵ                           
Տ Ե Ղ Ե Կ Ա Ն Ք

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ  26-Ի N 522-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
Հայաստանի Հանրապետության կառավարության 2018 թվականի ապրիլի 26-ի N 522-Ա որոշման մեջ փոփոխություններ կատարելու մասին Հայաստանի Հանրապետության կառավարության որոշման ընդունմամբ պայմանավորված նախատեսվում է պետական բյուջեում 490.0 մլն դրամի չափով ֆինանսական միջոցների հատկացման անհրաժեշտություն:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
ՔՆՆՉԱԿԱՆ ԿՈՄԻՏԵ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ  26-Ի N 522-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ  ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 

Հայաստանի Հանրապետության կառավարության 2018 թվականի ապրիլի 26-ի N 522-Ա որոշման մեջ փոփոխություններ կատարելու մասին Հայաստանի Հանրապետության կառավարության որոշման ընդունման դեպքում անհրաժեշտ է համապատասխան փոփոխություններ կատարել ՀՀ վարչապետի 2018 թվականի հունիսի 18-ի Պետական իշխանության մարմիններում հաստիքների առավելագույն թիվը սահմանելու մասին թիվ 706-Ա որոշման մեջ: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
ՔՆՆՉԱԿԱՆ ԿՈՄԻՏԵ 

